اسكتش اعظم حب
المشهد الاول
جون : 
لسا لهلأ ماحدا وصل  ياسلام عليك ياولد ياجون انت لازم يعطوك منظم الرحلات دايما بوصل اول واحد يللا بسيطة اصلا هي فرصة مشان الواحد يجهز كام مقلب نبلش فيهم الرحلة ( ويربط حبل من داخل الكواليس ويلي داخل يتكعبل فية ) 

مارك :
 ( من داخل الكواليس ) انا جاى اووووف الشنطة تقيلة كتير يارب مايكونو راحوا وستنونى 
جون  : 
يى هو انت كمان طالع معانا هية كانت ناقصة مارك يطلع معنا يلا حلال فيك المقلب نحنا لسة هون يامارك تعا
مارك  : 
ايوة ياجون انا جاى ( ويتكعبل ) اي   اي     مين اللى حط الحبل هون ..... اي   اة   

جون   : 
هة هة وهي وحدة عليك وعد بقى طول الرحلة كام مقلب رح اعمل فيك هههههه 

مارك  :
 
عاجبك هيك هي السندويشات انفعست انت طول عمرك بتعمل مقالب دمها تقيل 

جون   :
 
وانت طول عمرك همك على بطنك وبتاكل كل الاكل لوحدك وما بتعطي حدا 
شي ( 
تحدث مشاجرة ) 
ميرنا  :
اوعة ياولد انت وهو عم تتخانفوا ياسلام يابنت ياميرنا دايما تجى فى وقتك شو ياجون وانت يامارك شو في 

الاثنان : 
وانت شو دخلك مين حشرك بالنص
رانيا   :
 يوه ياماما يوه خلص ماتخافي عليي طيب رح دقلك كل شوي والله خلص لاتقلقي _ صباح الخير ( بقرف )_اووف انا مابعرف كيف رح استحمل هدول الولاد اووف يللا رحلة وبتمضى بدي اتحمل
المرشد فادي : 
صباح الخير ياولاد شو خير ليش الصوت العالى  ليش عم تتخانقوا
هلأ هيك ياولاد هيك الكنيسة علمتنا  خلصونا بقا يللا نركب السرفيس أحسن مانتأخرو هالرحلة مشان كلنا ننبسط ولازم تسمعوا الكلمة
                                  المشهد الثانى 
( في قلعة الحصن )
ا/فادى : 
رح اترككم هلأ مشان تلعبوا وتفرحوا مع بعض وبعدين رح نشوف الغرف والمداخل يلي بالقلعة من جوة  

رانيا  : 

ميرنا معك كلينكس 

ميرنا : 

دى دواء ولاشو روحي يابنت من هون كان ناقصنا قال كلينكس قال
جون : 

تعي تعي رانيا انا معي ياستى وهي الكيس كله 
رانيا  : 

مرسى كتير ياجون ( وتعطس )شو هاد شوفي بالكلينكس...... شو شو شو (ش ش ش هتشة ) شو حاطط
جون  : 

هه بهارات  تعيشي وتاخذى غبرها .... هههه ويركض
رانيا  : 
 طيب انا رح ورجيك انا قلت مابيمشي الحال وحدة متل بجمالي ورقتي وأكابريتي تطلع رحلة مع ناس متل هدول فظاعة القرف  

ميرنا :

انت جايب شندويش شو معك يامارك عطيني وحدة 

مارك :
 شندويش ....شو قلتي شندويش لا لا ولا شي مامعي شي( مارك بيعص كل الشندوشات) روحي من هون مارح اعطيكي شي الرحلة يا دوب ساعتين و انا معاى 20 سندويشة..........يعني شو بعمل اذا ماكفوني بموت حالي روحي من هون ماناقصك 

ميرنا : خلص خلص كول لحالك العفى من هيك عالم
مارك : لا تعصبي خلص رح روح اكل لحالي يه شو صرلها اي شو حكينا
المشهد الثالث
ا/ فادى :
 وهي بقى اخر اوضة رح نزورها اليوم بالقلعة هي بقى الغرفة يلي  كانوا بيقاتلو العدو منها ومات فيها كتير ناس
مارك  :

 الله حلوة كتير حتى الحجر يلي فيها عليه متل الرسمات حلوة كتير وفيها جاج ووز 

جون   : 
يييي علينا.... انت ديما هيك مابيهمك غيربطنك كأنه في شوية كتابات هيروغليفية هيك كانت اللغة من زمان؟
ميرنا  : 
شو هالحجرة ليش هيك طالعة لبرا شكلها غريب كتير وعليه رسمات غريبة تعوا نشوف تعو نفوت لجوا
الجميع : 
لا 

رانيا   : 
يه شوفو الباب انفتح تعوا نفوت انشوف شوفي جوا 

ا/فادى :

 لا ياولاد بلا ماتفوتوا اسمعو الكلمة انا عم حكيكن ردو عليي 

مارك  :

ليش طيب بركي لقينا اكل جوا 

جون  :

ييييه عليك وعالاكل 

ا/فادى :

لا يا ولاد استنوا.....اسمعوا الكلمة 
ميرنا  : 
ليش يا اخ ماتخاف هي اكيد اوضة تانية وبعدين انا معك ما تخاف 

جون  : 

يي اخ معقولة خلص خليك جريء وخلينا نفوت نشوف شو في جوا (والكل بيفوت عالمسرح) 

جون  :

 شفت اطلع مافي شي بيخوف 

مارك :

 اي شفت مافي شي حتى اكل مافي ( صوت الباب بنغلق ) 

رانيا   : 
ياخ شو صار تسكر الباب ياااااااخ ياماما شو صار 

الجميع :

 الحقونا 

مارك  : 
هاد اكيد مقلب من الغليظ جون 

ميرنا  : 
جون بلا مقالبك هلأ خلصنا افتح الباب لا تخوفنا 

جون  : 

صدقوني والله هالمرة مادخلني انا ماعملت شي عنجد صدقوني ( صوت شجار) 

ا/فادى :
ولسا بترجعوا بتتخانقو وين المحبة يلي بيناتنا وتعملناها بالاخويةمن اول الرحلة وانتوا عم تتقاتلو وتتخانقوا وماحدا طايق التاني هيك صرلي سنة منعلمكم بالاخوية 

فرعون : 
 ها ها ها انتو فى مقبرة الملك ( تك تك رع ) الة الشر وما رح تطلعوا من هون ابدا 

جون : 

شو هاد من عم يحكينا .... من وين اجا الصوت 

فرعون : 
انا الفرعون المسؤول عن حماية هالغرفة
رانيا : 

طب ياعمو فرعون انت ليش بدك تحبسنا هون ......انا كتير بخاف من العتمة 
فرعون : 
انا مابدي احبسكون ولاشي من هاد لكن طالما دخلتولهنون مارح تقدروا تطلعو والباب مارح ينفتح الا لما تحلوا اللغز
مارك : 

لغز..... وشو هو هاللغز ......يظهر ان الكلام عنجد
ميرنا : 

لغز لسى بدنا ندورعلى الغازخلص منكسر الباب وخلص
فرعون : 
لا اى محاولة رح تعملوهاالارض اللى تحتكون رح تبلعكن ....متل يلي كانو قبلكون و االقبل اللى قبليكو هاهاهاههاهاها
رانيا :

 احنا اكيد بنحلم ......لاهاد كابوس
فرعون : 
لا هادمش حلم ورح تتأكدو بنفسكون

ا/ فادى : طيب شو هو اللغز قلنا عليه بركي اقدرنا نحله 

فرعون : انتو    ها....ها     ما بعتقد اكيد مارح تقدروا تحلوه ورح يبقى مصيركم متل اللى قبلكون
مارك : 
طب ممكن تجيبلنا اكل مشان نعرف نفكر منيح
جون : 
هوهو عليك وعالاكل.... انت ليه بدك تخوفنا ياعمو فرعون 

ميرنا : 
خلص ياعمو الفرعون قول السؤال وخلينا نخلص 

فرعون : اللغز هوة ..... اية اعظم شىء فى الدنيا ؟؟؟ 

مارك
: اعظم شىء فى الدنيا الاكل طبعا 

فرعون 
: انا ماعم امزح معكن وهيك بتكون ضاعت منكم اول محاولة للاجابة ولسا باقي محاولتين 

ا/فادى 
: استنو بقى ياولاد تعو نفكر مع بعض مشان نعرف نحل اللغز  
رانيا     : يمكن يكون قصده الاهرامات مثلا او القلعة يلي نحنا فيها ماهالشغلات اعظم شي عملوه بوقتها 

ميرنا   : لاوالله وطلعتي ذكيةيابنت هى فعلا من عجائب الدنيا السبعة 

ا/فادى : يارب كون معنا وطلعنا من هالورطة
فرعون : شوو ماوصلتو للاجابة
ا/فادى : الحل هو الاهرامات ( لجلجة ) 

فرعون : جواب نهائى 

ا/فادى :
 اي ..... يارب يارب 

الجميع : يارب ... يارب انقذنا 

فرعون : وهيك المحاولة الثانية كمان غلط 

جون : اظاهر ان نحنا رح نموت هون ياأخ فادى 

ا/فادى : لا ماتقولو هيك اكيد ربنا رح ينجينا 

رانيا :ياأخ ياأخ اتطلع هونيك ... هاد حجر مرسوم عليه نفس الرسمات يلي كانت على الحجر اللي برى حد الباب ممكن يكون هاد المفتاح 
فرعون : بنت ذكية بس للاسف اذا حدا بده يوصل للحجر ويكبس عليه  الارض اللى تحتة رح تبلعه 

جون : 
وبعدين ياأخ شورح نعمل
ا/فادى : نفكر بهدوء ياولاد واكيد ربنا رح يوصلنا للحل الصحيح  

الجميع : نحنا خائيفين كتيرياأخ فادي 
ا/فادى : مافي غير حل واحد بس خليكون هون ياولاد مهما حصل ( يذهب الاستاذ ناحية الحجر ويدوس علية ويغرق هو ) 
الاولاد : شو صار أخ فادى .... لا لا ..... أخ فادي ماااات لااااء أخ فادي وين رحت 

مارك : 
ليش هيك يا أخ ليش عملت هيك 

جون : 
عمل هيك لأنه بيحبنا 

رانيا : 
بيحبنا ..... كيف بيحبنا وتركنا لحالنا هون
جون : اي بيحبنا ومشان هيك ضحى بنفسه كرمالنا مات هو مشان نحنا نطلع ونعيش ( الباب ينفتح ) 
ميرنا :
 شو هاد شو يلي عم يصيرالباب انفتح من غير مفتاح 

الفرعون : أخ فادى للاسف جاوب على اللغز بالاجابة الصح وعمل اعظم شىء فى الدنيا .... الحب 

مارك : معك حق هو مات لأنه كان بيحبنا هو دايما كان بيعلمنا هيك وبيحكيلنا عن المحبة وكيف المسيح مات على الصليب لأنه بيحبنا هو هيك عمل متل المسيح
ميرنا : معك حق يامارك ومرة قرالنا بالانجيل ( وهكذا احب اللة العالم حتى بذل ابنة الوحيد لكى لايهلك كل من يؤمن به) 

الفرعون : انا مادخلني بهالحكي اللي عم تقولوه هلأ فيكن تطلعو من هون وتركوني ارجع نام  

جون :
نطلع ... وأخ فادى أخ فادى لوين راح ( صوت من الخارج ) 

ا/فادى : انا هون ياولاد .... ماتخافو
رانيا : 
يه كيف هيك انت ما متت 

ا/فادى : لا ابدا انتو بتعرفوالارض اللي تحركت لوين وصلتني
مارك : 
لوين ياأخ 

ا/فادى : طلعتني برات الغرفة وهيك قدرت افتحلكن الباب بس بتعرفوا هالارض بشو ذكرتني 

جون : 
بشو يا أخ 

ا/فادى : بالشيطان لأنه كنا خايفين  من هالارض  وماوثقنا  انه ممكن الرب يخلصنا منها مثل ماخلصنا من الشيطان من قبل لما انصلب ومات على الصليب مشاننا 

رانيا : 
معك حق يا أخ 

ميرنا : 
طيب يللا خلونا نطلع من هالمكان اللي بيخوف 

مارك : 
اي طيب وشو مشان الاكل تبعي 

جون : هوهو عليك وعالاكل لسا بتفكر بس ببطنك
ا/فادى : وبعدين معك انت وياه شو حكينا
جون : 
خلص حاضر ياأخ تعا معي يا مارك انا رح جبلك غيره 

مارك : 
لا معلي مابدي هلأ بتعمل فيني مقلب متل العادة 

جون : صدقونى ياجماعة انا كتير بحبكن وماقصدي ضايقكن بس كان كل قصدي امزح شوي معكن بس خلص من هلأ ورايح مارح دايقكن ابدا خلص خلص 
ميرنا : 
نحنا اتعلمنا اليوم كيف نحب بعض 
رانيا :
طيب ميرنا هاتي ايدك مشان ننط سوا ونقطع هالحفرة
ا/فادى : اي هاه برافو عليكون ياولاد شفتوا قديش حلوة المحبة    
